
GOUVÈNÈ CUOMO ANONSE RANBOUSMAN $114.5 MILYON DOLA NAN FRÈ 
ANPLIS ASIRANS SANTE BA KLIYAN YO AK BIZNIS YO 

 

Jodi a, Gouvènè Andrew M. Cuomo te anonse 11 konpayi asirans jwenn lòd pou ranbouse 
$114.5 milyon dola pa moun ki gen kontra asirans ki pwoteje 573,748 moun ki te peye frè anplis 
pou prim asirans sante nan ane 2010 la. 

Gouvènè Cuomo di konsa, “Nan klima ekonomik sa a, chak peni konte, epi nan ka sa a, konpayi 
asirans yo te fè Nouyòkè yo peye lajan anplis pou anpil milyon dola. Sa ta dwe sèvi kòm yon 
mesaj pou konpayi n ap siveye yo, epitou nou p ap tolere okenn aksyon ki gen konsekans negatif 
sou finans moun New York yo.” 

Dapre lwa Eta New York, konpayi asirans yo gen obligasyon pou depanse 82 pousan chak dola 
yo touche nan prim pou yo bay swen medikal. Si kantite lajan ki depanse nan swen, ki rele yon 
"rasyo pèt medikal” (medical loss ratio) oswa “MLR," pi piti pase egzijans 82 pousan an, 
konpayi asirans yo gen obligasyon pou ranbouse diferans lan ba moun ki gen kontra asirans yo. 
Objektif egzijans sa a se pou ankouraje konpayi asirans sante yo pou yo opere avèk plis efikasite 
ki posib pou pifò lajan prim ka sèvi pou bay swen medikal. Kantite lajan prim ki sou mak 82 
pousan an ale nan depans jeneral, depans administratif ak pwofi konpayi asirans yo. 

Sipè-entandan Sèvis Finansye a, Benjamin M. Lawsky, di konsa, “Alòske li bon pou kliyan yo 
resevwa peman sa yo, ranbousman retwo-aktif yo pa senpleman bon ase. Gen chans pou kèk 
moun te abandone pwoteksyon asirans yo akòz ogmantasyon prim yo.  Avèk apwobasyon lwa 
anvan an, Depatman Sèvis Finansye a ap travay pou kenbe tarif ki enkontwolab yo pandan n ap 
asire konsomatè yo resevwa ranbousman yo lè konpayi asirans yo pa depanse ase prim nan  swen 
medikal la. 

Selon enfòmasyon Depatman Sèvis Finansye (Department of Financial Services – DFS) a, plan 
11 konpayi asirans yo ofri a pa t satisfè egzijans 82 pousan an.  
 Pifò nan ranbousman yo – yon total $44.7 milyon dola fèt nan kontra asirans ki pwoteje 

141,829 manm nan mache gwo gwoup la kote plan yo sèvi pou pwoteje gwoup 51 moun 
oswa plis.  

 Y ap ranbouse yon lòt $25 milyon dola ba plizyè ti gwoup ki gen ladan 290,520 moun, pou 
konpayi ki gen gwoup 50 moun oswa mwens.  

 Y ap ranbouse yon total $27.2 milyon dola ba 16,773 moun ki te achte pwoteksyon asirans 
pou yo chak apa. 

 Kontra asirans ki pwoteje 27,907 moun ki gen plan nan HealthyNY, yon pwogram asirans 
sante leta finanse pou moun ak pou ti pwopriyetè yo, ap gen pou ranbouse $2.7 milyon  
dola prim. 

 Y ap ranbouse yon lòt $14.9 milyon dola ba 96,719 moun ki gen kontra asirans Medicare 
Supplemental ak Medicare Complementary. 

Yo deja fè ranbousman yo ba moun ki gen kontra asirans yo an ti gwoup ak chak moun apa, akò 
pou peman dirèk. DFS te bay konpayi asirans yo enstriksyon pou fè ranbousman yo ba moun ki 
gen kontra ki konsène nan mache gwo gwoup la anvan dat 15 desanm. 

Jodi a, Gouvènè Cuomo ak Sipè-entandan Lawski te anonse tou reyalizasyon yon efò avèk siksè 
pou asire y ap divilge ba piblik la enfòmasyon sou depo tarif konpayi asirans sante yo. Kounye a 
tout konpayi asirans yo te anile objeksyon yo pou Depatman Sèvis Finansye divilge enfòmasyon 
sa yo ba piblik la. Divilgasyon piblik enfòmasyon sou depo tarif sa yo ap ede pwoteje konsomatè 
yo, epitou sa ap ankouraje konkirans. 

Men konpayi asirans ki gen obligasyon pou fè ranbousman yo: 

